
7. ársþing Héraðssambands Vestfirðinga 19. maí 2007
Haldið á Hótel Ísafirði kl. 10:00

Dagskrá

1. Þingsetning var í höndum Inga Þórs Ágústssonar
2. Kosning fyrsta og annars þingforseta, Gylfi Þór Gíslason og til vara Steinar Ríkharður Jónasson
3. Kosning fyrsta og annars þingritara Ingibjörg Snorrad. Hagalín og til vara Fjóla Bjarnadóttir
4. Kosning þriggja manna kjörbréfanefndar, Sigmundur Þórðarson formaður, Ingólfur Þorvaldsson og Margrét Högnadóttir
5. Skýrsla stjórnar lögð fram. Ingi Þór Ágústsson fór með skýrslu stjórnar, sem lá frammi og vísaði hann í hana. Stiklaði hann á helstu atriðum skýrslu og starfi félagsins. Sagði frá flutningum síðasta árs og ræddi fundi og fundargerðir. Ræddi heimasíðu og sagði bragabót væntanlega. Sagði formannafund væntanlegan og sagði frá ferðum félagsins. Sagði frá risamóti sem er fyrirhugað í Kópavogi 2009. Sagði vinnu í gangi varðandi samstarf við Ísafjarðarbæ og hafa mikla trú á að það samstarf auðveldi uppbyggingu á starfi félagsins. Sagði frá ný stofnuðu ungmennafélagi, Vestri. Ræddi getraunaleik HSV og afmæli og veislur síðasta árs sem félagið sótti. Sagði frá afhendingu gull- og silfurmerkja HSV. Þakkaði hann gott samstarf þ.s. sem hann býður sig ekki áfram til starfa.
6. Endurskoðaðir reikningar lagðir fram, Torfi Jóhannsson fór yfir reikninga félagsins og útskýrði eigna og skuldastöðu. Reikningar lágu frammi. 
7. Ávörp gesta, Hafsteinn Pálsson stjórnarmaður ÍSÍ tók til máls. Skilaði kveðju frá ÍSÍ og ræddi verkefni sem þau eru að vinna, til að mynda, smáþjóðaleika í Mónakó og Kvennahlaupið. Ræddi samninga um ferðastyrki við ríkið, sem skiptir öll félögin miklu máli. 
Næstur tók til máls Gísli Halldór Halldórsson, fulltrúi bæjarstjórnar. Sagði hann Ísafjarðarbæ hafa unnið markvisst að góðu samstarfi við HSV og sagði aukningu vera í fjárhagslegum stuðningni og samninga framundan. Óskaði hann félaginu gifturíkrar framtíðar.

Þá tók til máls Ingi Þór Ágústsson og veitti heiðursmerki, stjórnin hefur ákveðið að veita 5 silfurmerki. Þau hljóta Baldur Ingi Jónasson, KFÍ, Halldór Sveinbjörnsson Sæfara, Finnur Magnússon, stjórnarmaður HSV, Jens Magnússon Skotíþróttafélgi Ísafjarðarbæjar og Ari Hólmsteinsson, Skotíþróttafélagi Ísafjarðarbæjar
8. Álit kjörbréfanefndar, Sigmundur Þórðarson formaður tók til máls og fór með álit kjörbréfanefndar og taldi upp fulltrúa hvers félags. Skotíþróttafélag Ísafjarðarbæjar, Guðmundur Valdimarsson og Björn Bergsson. Skíðafélag Ísafjarðar, Jóhann Bæring Gunnarsson, Fóla Bjarnadóttir, Marselíus Sveinbjörnsson, Hjalti Karlsson, Erla Jónsdóttir. Boltafélag Ísafjarðar, Svavar Þór Guðmundsson, Þorlákur Ragnarsson, Kristján Kristjánsson, Guðmundur Guðjónsson. Golfklúbbur Ísafjarðar, Óðinn Gestsson, Finnur Magnússon og Viðar Konráðsson. Íþróttafélagið  Ívar, Sveinbjörg Sveinbjörnsdóttir. Sundfélagið Vestri, Margrét Högnadóttir. Körfuknattleiksfélag Ísafjarðar, Ingólfur Þorláksson, Eygló Jónsdóttir. Hestamannafélagið Stormur Steinar R Jónasson. Hestamannafélagið Hending Jónas Björnsson. Íþróttafélagið Stefnir, Svava Rán Valgeirsdóttir, Snorri Sturluson. Ungmennafélagið Geisli, Hulda Gunnarsdóttir, Halldór Már Þórisson. Íþróttafélagið Höfrungur, Ellert Örn Erlingsson, Guðrún Snæbjörg Sigþórsdóttir, Sigríður Gunnarsdóttir, Sigmundur F Þórðarson
9. Umræður um skýrslu stjórnar og reikninga. Spurt um gull og silfurmerki, vantar árin 2003,4,og 5 í skýrsluna. Bent á að Harpa hefði fengið merki fyrir hjönd Ívars, ekki KFÍ. Torfi Jóhannsson svaraði fyrirspurnum. Listinn aftast á skýrslu var settur inn og ekki voru til staðar gögn um þessi mál og kallar hann eftir upplýsingum um hver hefur fengið hvaða merki og hvenær. Upplýsingar um Hörpu verða leiðréttar. Minntist á fyrirspurn um lið 9 í reikningum, skuldir HSV við aðildarfélög. styrkir sem félagið fær eru greiddir þannig að ákveðið hlutfall er greitt í nóvember fyrir viðkomandi ár, ca. helmingur, síðan er árið gert upp um áramót og þetta er staða frá síðustu áramótum 2006/2007. Ellert Örn spyr varðandi afmæli og veislur varðandi reiðhöll og peningagjöf til Bolungarvíkur og spyr hvort einhverjar reglur séu um peningaúthlutanir. Ingvi Þór svarar og segir hefð að afhenda fána, en Bolvíkingar hafi óskað eftir fjármunum, varðandi hestamannafélagið vildu þeir styðja við starfið. Sagði engar reglur á bak við gjafir. Hjalti Karlsson spyr um 7. lið og almennt um tryggingarmál. Ingvi Þór svarar og segir félagið tvítryggt, allir félagsmenn tryggðir fyrir tjóni gagnvart þriðja aðila og gegn örorku. Hafa þurft að nota þetta einu sinni, en segir alla félagsmenn líka tryggða í gegnum ÍSÍ. Ellert spyr hvenær verður Vestri að Vestra. Ingi Þór svarar, þegar stjórn Vestra tekur ákvörðun, en búið er að stofna það formlega. Sagði þetta vera í vinnslu. Margrét Högna bætti við að málið væri í vinnslu og sæju þau fram á byrjun á hausti komanda. Reikningar bornir fram og samþykktir einróma
10. Kosning í nefndir

· Fjárhagsnefnd, Maron Pétursson
· Alsherjarnefnd, Jón Páll Hreinsson
· Laganefnd, Ingi Þór Ágústsson 
11. Fjárhagsáætlun lögð fram, Torfi Jóhannsson lagði fram fjárhagsáætlun og tillögu nr. 1 um rekstraráætlun HSV 2007, áætlun lá skriflega fyrir fundi í þinggögnum
12. Laga- og reglugerðabreytingar, Ingi Þór Ágústsson lagði fram lagabreytinga tillögu nr. 2 og lagði til að fimmtu grein verði breytt. Tillagan liggur fyrir fundinum. Lagði líka fram tillögu nr. 3 um að 10. grein verði breytt og vísar ritari í tillögu sem liggur skriflega fyrir fundinum. 
13. Aðrar tilllögur lagðar fram. Torfi Jóhannsson lagði fram tvær tillögur skriflega nr. 4 og nr. 5 og 
Tillaga 4
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007 minnir á að 25. Landsmót UMFÍ verður haldið í Kópavogi 5. - 8. júlí nk. Aðildarfélög sambandsins eru hvött til að kynna mótið innan sinna raða og hvetja félagsmenn til að fjölmenna á mótið og styðja við bakið á keppnisliði HSV. 
Stjórn HSV er falið að skipa þriggja manna Landsmótsnefnd sem sér um yfirfararstjórn á mótinu og vinni með félögunum að skipulagningu ferðarinnar. HSV munu halda utan um skráningu keppenda í samvinnu við aðildarfélögin.

Eitt af verkefnum nefndarinnar verði að skoða möguleika þess að keppendur klæðist eins keppnisbúningum. 
Tillaga 5
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, hvetur aðildarfélög HSV til þátttöku í 10. Unglingalandsmóti UMFÍ sem haldið verður á Höfn í Hornafirði um verslunarmannahelgina 2007.

Stjórn HSV er falið að skipa þriggja manna Unglingalandsmótsnefnd sem sér um yfirfararstjórn á mótinu og vinni með félögunum að skipulagningu ferðarinnar. HSV munu halda utan um skráningu keppenda í samvinnu við aðildarfélögin.

Eitt af verkefnum nefndarinnar verði að skoða möguleika þess að keppendur klæðist eins keppnisbúningum. 
Jón Páll Hreinsson kom næstur með tvær tillögur, nr. 6 og nr. 7. Bar þær fram og rökstuddi og skilaði þeim skriflega, 
Tillaga 6
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, samþykkir að veita stjórn HSV heimild til að veita forstöðu nefnd um uppbyggingu nýrrar sundlaugar.

Tillaga 7
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, samþykkir að veita stjórn HSV 500.000 kr fjárheimild til þess að gera faglega og vandaða úttekt á stöðu og starfsemi Héraðssambandsins í framhaldi verði stefnumótun unninn fyrir sambandið.  Niðurstaðan verði síðan kynnt í desember á málþingi. 
14. Nefndarstörf, nefndir tóku til starfa og fjölluðu um þær tillögur sem lágu fyrir fundinum
Hér verður gert hlé á störfum þingsins
Matarhlé

15. Afgreiðsla á áliti nefnda. Sigmundur Þórðarson biður umorðið. Barst kjörbréf frá Blakfélaginu Skellur, fulltrúi er Margrét Eyjólfsdóttir. Formaður fjárhagsnefndar tekur til máls, Maron Pétursson og fór yfir tillögu um rekstaráætlun 2007. Opnað var fyrir umræður um tillögu nr. 1, engin bað um orðið, tekin til afgreiðslu og samþykkt samhljóða. Formaður allsherjarnefndar, Jón Páll Hreinsson tók fyrir tillögur nr. 6, nr. 7 og nýja nr. 8. Umræður opnaðar um tillögu nr. 6 spurt um mætingu formanna, Jón Páll svarar að æðsta vald milli ársþinga taki á því. Tillaga nr. 6 borin undir atkvæði og samþykk einróma.
Tillaga 6
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, samþykkir að veita stjórn HSV heimild til að vinna að forgangsröðun íþróttamannvirkja á aðildarsvæði sambandsins. Forgangsröðun þessa skal vinna í samráði við stjórnir aðildarfélaga og leggja fyrir formanna fundir til samþykktar.

Jón Páll ræðir næst tillögu nr. 7 og opnað fyrir umræður. Enginn bað um orðið og var tillaga borin undir atkvæði og samþykkt einróma.
Tillaga 7
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, samþykkir að veita stjórn HSV heimild til þess að gera faglega úttekt á stöðu og starfsemi Héraðssambandsins í framhaldi verði stefnumótun unninn fyrir sambandið ásamt úthlutunarreglur fyrir styrktar og afreksmannasjóð sambandsins.  Niðurstaðan verði síðan kynnt í desember. 

Jón Páll bar fram tillögu nr. 8. Opnað fyrir umræður. Óðinn Gestsson sagði frábært að fá svona tillögu og lýsti yfir ánægju sinni með hana. Töluverðar umræður spunnust um smáþjóðaleika af ýmsum toga. Tillaga nr. 8 borin undir atkvæði og samþykkt einróma.  
Tillaga 8
7. Ársþing Héraðssambands Vestfirðinga, haldið á Hótel Ísafirði laugardaginn 19. maí 2007, samþykkir að veita stjórn HSV heimild til að kanna möguleika á því að halda smáþjóðaleikana á aðildarsvæði sambandsins.

Næstur tók til máls Ingi Þór um tillögu nr. 2, enginn bað um orðið, borið undir fund og samþykkt einróma óbreytt . Ingi Þór ræddi næst tillögu nr. 3, engar umræður og var hún samþykkt einróma óbreytt. Öll lögin borin upp í heild sinni og samþykkt einróma með áorðnum breytingum.
16. Önnur mál. Ellert Örn bað um orðið, formaður Höfrungs. Sagði að þeir ætluðu í sumar að hafa Knattspyrnuskóla Íslands á Þingeyri í sumar. Kynnti hann þetta verkefni og dreifði upplýsingum til formanna allra aðildarfélaga HSV.  Bauð upp á fyrirspurnir, engar bárust. Næst kom í pontu Margrét Eyjólfsdóttir, Blakfélaginu Skellur. Tilkynnti að þær myndu halda landsmót í kvennablaki á Ísafirði í maí 2008. Búist við 600-800 keppendum. Bauð upp á spurningar, engar spurningar, bara klappað. Jóhann Bæring Gunnarsson tók til máls og upplýsti að Skíðafélagið muni halda landsmót og skíðaþing á Ísafirði á næsta ári. Bjóða upp á nýbreytni á þessu landsmóti og leggja til að teknar yrðu inn nýjar greinar, eins og snjóbretti og líka skíðaskotfimi. Jónas Björnsson Hestamannafélaginu Hending, vildi koma á framfæri að svæði sem félag hans hefur í Hnífsdal, geti verið í hættu vegna jarðgangagerðar milli Bolungarvíkur og Ísafjarðar. Telur hann þetta svæði jafnvel verða ónothæft, bæði hús og velli. Vill hann koma upp velli í Engidal og vill samstöðu HSV. Vill ekki að gengið verði á rétt félagsins Hendingar og biður um stuðning. Ingi Þór tók til máls og fagnar störfum aðildarfélaganna.  Ítrekaði stuðning við Hestamannafélagið Hendingu. Ellert Örn tók til máls og bætti við að hann teldi vanta viðburðadagatal yfir allt sem er að gerast á árinu. Guðmundur Valdimarsson Skotíþróttafélaginu tók til máls og benti á að öll miðvikudagskvöld er opið skotsvæðið til æfinga og bauð skíðamönnum að mæta og æfa sig. Sigmundur Þórðarson formaður Höfrungs fagnar öllum þessum stórmótum. Talar um vesturgatan.is sem Þingeyri hefur tekið þátt í. 
17. Kosningar

· Kosning formanns, tillaga um Jón Pál Hreinsson sem formann, kosinn með lófataki.
· Kosning eins stjórnarmanns til eins árs Sigrún Sigvaldadóttir kosin með lófataki
· Kosning tveggja stjórnarmanna til tveggja ára Jóhann Bæring Gunnarsson og Maron Pétursson, kosnir með lófaklappi
· Kosning þriggja manna í varastjórn, Gylfi Þór Gíslason, Óðinn Gestsson og Erla Jónsdóttir
· Kosning tveggja skoðunarmanna reikninga og tveggja til vara Guðmundur Kjartansson og Bjarki Bjarnason, til vara Ingi Þór Ágústsson og Kristján Kristjánsson 
18. Kosning til þings UMFÍ skv. lögum UMFÍ á því ári sem þing þess er haldið, lagt til að vísa þessu til stjórnar. Samþykkt einróma að vísa þessu til stjórnar.

 Þingslit, þingi slitið kl. 12:45
